
1.1 [bookmark: _Toc110419355]PROBLEMET TË CILAT SYNOHET TË ADRESOHEN PËRMES KËSAJ THIRRJE PUBLIKE

Ligji për Fuqizim dhe Pjesëmarrje të Rinisë Nr. 03/L-145, përkufizon moshën rinore prej pesëmbëdhjetë (15) deri në njëzet-e-katër (24) vjeç. Ligji përshkruan përgjegjësitë e autoriteteve të nivelit qendror dhe lokal, strukturën dhe përgjegjësitë e mekanizmave të pjesëmarrjes së të rinjve në një nivel qendror dhe lokal, organizimin e punës vullnetare, ofrimin e edukimit jo-formal për të rinjtë dhe licencimin e qendrave rinore. 
Kosova vazhdon të mbetet shteti me moshën më të re mesatare ku rreth 20% e popullatës është në grup moshën 15-24 vjeç. Papunësia e të rinjve në këtë grup moshë është 46.9%, ndërsa në aspektin gjinor papunësia është më e lartë tek femrat 53.6% në krahasim me gjininë mashkullore në 42.9%. Në Kosovë të rinjtë për largimin për në një vend të BE-së apo më larg e kanë si motivacion kryesisht arsyet ekonomike apo punësimin si dhe arsimimin. Në Kosovë 3 nga 4 të rinjë  mendojnë që të largohen nga Kosova për një jetë më të mirë. Përqindja e të rinjve 15-24 vjeç të cilët njihen si NEET që nuk janë as në punë as në shkollim e as në trajnim sipas Anketës të Fuqisë Punëtore për TM3 2020 është 37.7% apo rreth 120,000 të rinjë. 


1.2 OBJEKTIVAT E THIRRJES DHE PRIORITETET PËR NDARJEN E FONDEVE


Në kuadër të Projekt propozimeve në fushën e Rinisë për vitin 2022, Ministria e Kulturës, Rinisë dhe Sportit u bënë thirrje të gjitha organizatave jo-qeveritare të regjistruara në Republikën e Kosovës të aplikojnë për mbështetje financiare me projekte që kontribuojnë në fuqizimin e të gjithë të rinjve.  
 

Objektivi i përgjithshëm: 

3. Fuqizimin e të gjithë të rinjve në jetën ekonomike dhe sociale të vendit duke avancuar politikat, programet dhe bashkëpunimin ndër-institucional.

KATEGORIA E PARË:

Në këtë kategori parashihet mbështetja e projekt-propozimeve të OJQ-ve të profilizuar në fushën e rinisë, me synim të përmbushjes së këtyre objektivave specifike :
OBJEKTIVAT SPECIFIKE 1. (Në kategorinë e parë)

Ngritja e vetëdijes dhe mobilizimi i rinisë për pjesëmarrje, përfaqësim dhe qytetari aktive. Aktivitetet specifike që jetësojnë këtë synim mund të konsiderohen:

· Ngritja e kapaciteteve të zhvillimit organizativ të organizatave rinore;
· Organizimi i fushatave të vetëdijesimit që promovojnë dhe kontribuojnë në ndërgjegjësimin për të drejtat dhe përgjegjësitë e të rinjve;
· Organizimi i aktiviteteve që kontribuojnë në vetëdijesimin dhe promovojnë mekanizmat ligjor për rritjen e pjesëmarrjes së të rinjve në proceset vendimmarrëse;
· Organizimi i aktiviteteve që promovojnë dhe nxisin aktivizimin rinor në komunitet / mobiliteti rinor;
· Promovimi i diversitetit kulturor të Kosovës, duke nxitur pjesëmarrjen aktive të të rinjve nga zona dhe komunitete të ndryshme etnike në fushën e artit, trashëgimisë kulturore, e sportit;
· Zhvillimi i programeve që promovojnë vullnetarizmin dhe rolin e punës vullnetare;
· Zhvillimi i hulumtimeve në lidhje me gjendjen e sektorit të rinisë në relacion më legjislacionin mbi pjesëmarrjen, dhe monitorimi i zbatueshmërisë së bazës ligjore në lidhje me pjesëmarrjen aktive të rinjve;
· Të tjera.

OBJEKTIVAT SPECIFIKE 2. (Në kategorinë e parë)

Ngritja e kapaciteteve dhe shkathtësive të rinjve për të siguruar një përgatitje adekuate për tregun e punës dhe Promovimi i vlerave demokratike dhe qytetarisë aktive tek të rinjtë përmes edukimit. Aktivitetet specifike që jetësojnë këtë synim mund të konsiderohen:

· Organizimi i ngjarjeve për promovimin e edukimit jo formal që çojnë drejt edukimit; 
· Trajnime profesionale afatshkurta që janë në përputhje me nevojat e tregut të punës (me theks të veçantë për të rinjtë për kategorinë NEET);
· Promovimi dhe ndërgjegjësimi i rinisë për orientim në karrierë dhe treg adekuat të punës;
· Organizimi dhe përkrahja e panaireve për informimin e të rinjve mbi rëndësinë dhe nxitjen e tyre për kyçje në tregun e punës;
· Organizimi i ngjarjeve promovuese me komunitetin e biznesit dhe palët tjera të interesit për mundësitë e punësimit dhe të vetëpunësimit të të rinjve; 
· Të tjera.

OBJEKTIVAT SPECIFIKE 3. (Në kategorinë e parë)

Mjedis i shëndetshëm dhe i sigurt për të rinjtë. Aktivitetet specifike që jetësojnë këtë synim mund të konsiderohen:

· Organizimi i ngjarjeve që kontribuojnë në ndërgjegjësimin për dukuritë negative që cenojnë shëndetin e rinisë dhe promovojnë mjedis të shëndetshëm;
· Organizimi i  fushatave, trajnimeve, punëtorive, debateve dhe aktiviteteve të tjera, të cilët promovojnë mënyrën e shëndetshme të jetesës tek të rinjtë, duke përfshirë ushqimin e shëndetshëm, rëndësinë e ruajtjes së shëndetit mendor, parandalimin e dhunës psikike dhe fizike, parandalimin e përdorimit të substancave të dëmshme psikotrope, rolin e aktiviteteve fizike për jetë të shëndetshme dhe promovimin e ruajtjes së mjedisit;
· Zhvillimi i kapaciteteve të personelit të institucioneve qendrore dhe lokale të sektorëve të rinisë për rrezikun nga kanosjet e llojeve të ndryshme dhe influencat e tjera të dëmshme, pa marrë parasysh se nga vijnë ato, si dhe ruajtjen e mjedisit të sigurt për të rinjtë;
· Ndërgjegjësimi i rinisë për dukuritë negative shoqërore si trafikimi i substancave narkotike, trafikimi me njerëz, ekstremizmat e llojeve të ndryshme, kriminaliteti fizik dhe krimi kibernetik etj. Duke përfshirë edhe hapat për parandalimin e këtyre dukurive;
· Rritja e kohezionit social ndëretnik në mes të rinjve;
· Mbështetja e femrave  në zonat rurale;
· Promovimi i parandalimit të rreziku që vjen nga influencat e ndryshme ekstreme përmes rrjeteve sociale, promovimi i aktiviteteve për të hulumtuar barometrin social në mesin e të rinjve, ndikimin e dëmshëm të sub-kulturave, organizatave të fshehta që rekrutojnë të rinj përmes rrjeteve sociale dhe jo vetëm. 

· Të tjera.



OBJEKTIVAT SPECIFIKE 4. (Në kategorinë e parë)

Zhvillimi i hulumtimit, dokumentimit në fushën e rinisë. Aktivitetet specifike që jetësojnë këtë synim mund të konsiderohen:

· Zhvillimi i hulumtimeve, kërkimeve dhe prezantimeve në mediume të ndryshme me temë:
· 	Shëndeti Mendor i të rinjve;
· 	Ndikimi negativ i internetit te të rinjtë;
· Hulumtim mbi gjendjen e përgjithshme mbi përdorimin e medias nga të rinjtë;
· Organizimi i një punëtorie për media në tematikën e rinisë;
· Organizimi i konferencave, simpoziumeve dhe tryezave hulumtuese;
· Të tjera.


KATEGORIA E DYTE: (Në këtë kategori do përzgjidhet vetëm 1 OJQ fituese)

Në këtë kategori parashihet mbështetja e organizimit të veçantë i cili ndërlidhet drejtpërdrejtë me Shënimin e Vitit Evropian të Rinisë 2022.

OBJEKTIVAT SPECIFIKE 1. (Në kategorinë e dytë)

Mbështetja e organizimit të veçantë i cili ndërlidhet drejtpërdrejtë me Shënimin e Vitit Evropian të Rinisë 2022. Aktiviteti specifik që jetëson këtë synim konsiderohet:
· Organizimi i një kampi 5 ditorë për të rinjtë me temën: “Një e ardhme e përbashkët Evropiane – me theks të veçantë ndryshimet klimatike, mbrojtja e mjedisit, burimet e ripërtërishme”, në përputhje me objektivat kryesore të Vitit Evropian të Rinisë 2022. Shënim:  50-70 të rinj duhet të jenë pjesë e ngjarjes.




KATEGORIA E TRETE: (Në këtë kategori do përzgjidhet vetëm 1 OJQ fituese)

Në këtë kategori parashihet mbështetja e projekt-propozimit të OJQ-së për ngritjen e kapaciteteve për organizatat rinore dhe mekanizmat tjerë rinor.
OBJEKTIVAT SPECIFIKE 1. (Në kategorinë e tretë)

Mbështetja e organizimit të veçantë i cili ndërlidhet drejtpërdrejtë me ngritjen e kapaciteteve të përfaqësueseve të Qendrave Rinore, KVRL-ve, KQVR-së dhe mekanizmave tjerë rinorë. Aktiviteti specifik që jetëson këtë synim konsiderohet:
· Organizimi i trajnimit për ngritjen e kapaciteteve për organizatat rinore dhe mekanizmat tjerë rinor, në mënyrë që të jenë të aftë të sigurojnë qëndrueshmërinë e tyre operacionale, programore, financiare dhe organizative për të qenë efektivë në përmbushjen e misionit të tyre
OJQ-të mund të aplikojnë me më së shumti një (1) projekt në kuadër të kësaj thirrje dhe vetëm në një (1) nga kategoritë dhe objektivat specifike sipas thirrjes.


Prioritet për ofrimin e mbështetjes financiare publike do të kenë: 

Organizatat te cilat:
1. Kanë përvojë të dëshmuar në zbatimin e projekteve nga fusha të cilën e mbulojnë (të bashkëngjiten dëshmitë për projektet e zbatuara në projekt-propozim;
2. Bëjnë përfshirjen e profesionistëve për të zbatuar aktivitetet profesionale të projektit;
3. Kanë qenë korrekte në zbatimin dhe raportimin e projekteve të financuara nga MKRS/Departamenti i Rinisë

[bookmark: _Toc110419356]1.3 VLERA PLANIFIKUAR E MBËSHTETJES FINANCIARE PËR PROJEKTET DHE TOTAL I THIRRJES

1.  Për mbështetje financiare publike për projektet/programet sipas kësaj Thirrje publike është paraparë shuma në dispozicion prej 600,000.00 euro. MKRS-ja mban të drejtën të anulon gjithë thirrjen.

2. Shumat më të ulëta dhe më të larta financiare për çdo projekt: 

Kategoria e parë: Shuma minimale e mbështetjes financiare që mund të alokohet për projekt është OJQ-së fituese 5,000.00 euro, ndërsa shuma maksimale për një projekt është 10,000.00 euro. 

Kategoria e dytë: Shuma minimale e mbështetjes financiare që mund të alokohet për projektin OJQ-së fituese është 10,000.00 euro, ndërsa shuma maksimale është 20,000.00 euro. 

Kategoria e tretë: Shuma minimale e mbështetjes financiare që mund të alokohet për projektin e OJQ-së fituese është 10,000.00 euro, ndërsa shuma maksimale është 20,000.00 euro.

3. Projektet mund të financohen në shumën deri në 100%të totalit të kostove të pranueshme të projektit. Aplikantët dhe partnerët potencialë nuk është nevojshme të sigurojnë bashkëfinancim nga burimet tjera (publike ose private) të financimit. MKRS-ja mban të drejtën të mbështet financiarisht më pak se sa është propozuar buxheti.

[bookmark: _Toc110419357] 
2. KUSHTET FORMALE TË THIRRJES

[bookmark: _Toc110419358]2.1. Aplikuesit e pranueshëm: kush mund të aplikoj?


Të drejtë aplikimi me projektet e tyre kanë OJQ-të që janë të regjistruara në regjistrin e organizatave jo-Qeveritare në Republikën e Kosovës dhe të cilat veprojnë në Republikën e Kosovës para datës së publikimit të thirrjes publike. OJQ-të duhet po ashtu të kenë kryer transaksionet financiare në mënyrë transparente sipas legjislacionit për OJQ-të në Republikën e Kosovës dhe në përputhje me rregullat e kontabilitetit si dhe të kenë përmbushur detyrimet kontraktuare ndaj të gjithë ofruesve tjerë të mbështetjes financiare publike.
Para nënshkrimit të kontratës, OJQ duhet të paraqesë prova se OJQ-ja ka zgjidhur çdo çështje të hapur rreth pagesës së kontributeve dhe tatimeve të papaguara, duke dorëzuar vërtetimin tatimor. 
OJQ-të mund të aplikojnë me më së shumti një (1) projekt në kuadër të kësaj thirrje, dhe vetëm një (1) projekt për njërën nga kategoritë dhe objektivat specifike të thirrjes publike.  Periudha e zbatimit të projektit është një deri në tre muaj dhe duhet të përfundojnë më së largu deri më 31 dhjetor 2022. E njëjta OJQ mund të jetë partnere në disa projekte në fushat prioritare të thirrjes. 

[bookmark: _Toc110419359]2.2 Partnerët e pranueshme në zbatimin e projektit/programit


Partneriteti me organizata të tjera është i preferueshëm dhe nuk është i detyrueshëm, gjithashtu e njëjta organizatë mund të marr pjesë në më shumë së një projekt.

Partneriteti përfshinë marrëdhëniet mes OJQ-ve që nënkupton përgjegjësi në zbatimin e programit/projektit të financuar nga ofruesit e mbështetjes financiare. Në mënyrë që projekti/programi të zbatohet pa probleme, të gjitha organizatat që janë pjesë e partneritetit duhet të pajtohen me parimet e praktikës së mirë në partneritet:


Kushtet e Partneritetit

1. Para dorëzimit të aplikimit tek ofruesi i mbështetjes financiare, të gjithë partnerët do të lexojnë tekstin e thirrjes publike dhe udhëzimet për dorëzimin e aplikacioneve dhe të kuptojnë rolin e tyre në projekt/program.
2. Të gjithë partnerët autorizojë Aplikuesin për t'i përfaqësuar ata në të gjitha marrëdhëniet me ofruesin e mbështetjes financiare në kontekstin e zbatimit të projektit/programit. 
3. Aplikuesi dhe të gjitha organizatat partnere do të takohen rregullisht dhe të punojnë së bashku për zbatimin e projektit/programit, vlerësimin dhe shqyrtimin e mënyrave për tejkalimin e sfidave dhe vështirësive në zbatimin e projektit.
4. Të gjithë partnerët do të marrin pjesë në përgatitjen e pasqyrave të përbashkëta përshkruese dhe të veçanta financiare, dhe aplikuesi në emër të të gjithë partnerëve paraqet ato tek ofruesi i mbështetjes financiare. 
Propozimi për ndryshime në partnerët e projektit duhet të bëhet me marrëveshje në mes të partnerëve, ndërsa aplikuesi e dorëzon atë tek ofruesi i mbështetjes financiare



Vendi për zbatimin e projektit është: gjithë territori i Republikës së Kosovës

[bookmark: _Toc110419360]2.3 Aktivitetet e papranueshme që nuk do të financohen përmes thirrjes

Llojet e mëposhtme të aktiviteteve nuk janë të pranueshme për financim:

Nuk financohen aktivitetet që zgjasin më pak se një muaj dhe më shumë se tre muaj,  qiraja për zyre, komunalit si dhe nuk përkrahen projektet e OJQ-ve që tek të rinjtë mund të kenë ndikim politik, religjioz etj. Nuk do të përkrahen projekt-propozimet e OJQ-ve që në DiR kanë avance të pambyllura, si dhe nuk do të shqyrtohen projekt-propozimet me dokumentacion të pakompletuar.
[bookmark: _Toc110419361]2.4 Shpenzimet e pranueshme që do të financohen përmes thirrjes

Përmes fondeve publike të kësaj thirrje publike mund të financohen kostot reale dhe të pranueshme për realizimin e aktiviteteve të projektit, në periudhën kohore të specifikuar me këto udhëzime. Në vlerësimin e projektit/programit do të vlerësohen vetëm kostot e nevojave në lidhje me aktivitetet e planifikuara, si dhe në lartësinë reale të këtyre shpenzimeve.

[bookmark: _Toc110419362]
2.4.1  Shpenzimet e drejtpërdrejta të pranueshme

Shpenzimet sipas kostove të pranueshme direkt përfshijnë shpenzimet që janë direkt të lidhura me zbatimin e disa aktiviteteve projektit ose të programit të propozuar, të tilla si:


A) Kostot direkte (specifiko shpenzimet që janë të lidhura direkt me projektin)
1. Burimet Njerëzore
1.1. PAGAT (specifiko kosto e pagave dhe përfitimeve për punonjësit)

1.2. Kontratat e shërbimeve
1.2.1. Kontrata e Shërbimit me aktivitete Kontraktor nr. 1
1.2.2. Kontrata e Shërbimit me aktivitete Kontraktor nr. 2
2. Udhëtimi (specifiko koston, për shembull, të transportit publik, shpenzimet e udhëtimit, shpenzimet e akomodimit, meditjet për qëllimin e kryerjes së aktiviteteve të projektit)
 
3. Mallrat
 
4. Kostot e tjera, shërbimet (fushata, trajnimi për përdoruesit kryesorë, kostoja e monitorimit te  implementimit të projektit, kostot e tjera që janë të nevojshme dhe të lidhura direkt dhe të nevojshme për zbatimin e aktiviteteve të projektit dhe të ngjashme.)
 
B) Shpenzimet indirekte (janë kostot që janë të lidhura në mënyrë indirekte me zbatimin e projektit, përqindja e deri në [një limit përqindje për këtë linjë buxhetore nëse ka] nga vlera e buxhetit të projektit kërkuar nga [ofruesi mbështetjes financiare])

5. Shpenzimet e kryerjes së operacioneve (specifiko, për shembull, shërbimet, hapësirë me qira, shërbimit të kontabilitetit etj.) 
[bookmark: _Toc110419363]2.4.2 Shpenzimet e tërthorta të pranueshme

Përveç shpenzime të pranueshme direkte, në kuadër të kësaj thirrje do të pranohen edhe kostot indirekte (10% e vlerës totale të projektit/programit). Në kuadër të këtyre shpenzimeve përfshihen kostot që nuk janë të lidhura direkt me zbatimin e projektit ose programit, por janë kosto që në mënyrë të tërthortë kontribuojë në arritjen e objektivave të projektit. Edhe këto kosto duhet të specifikohen dhe të shpjegohen.


[bookmark: _Toc110419364]2.4.3 Shpenzimet e papranueshme

Shpenzimet e papranueshme përfshijnë: aktivitetet që zgjasin më pak se një muaj dhe më shumë se pesë muaj,  pajisjet sportive, inventari, qiraja për zyre, komunalit si dhe nuk përkrahen projektet e OJQ-ve që tek të rinjtë mund të kenë ndikim politik, religjioz etj. Nuk do të përkrahen projekt-propozimet e OJQ-ve që në DiR kanë avance të pambyllura, si dhe nuk do të shqyrtohen projekt-propozimet me dokumentacion të pakompletuar.

[bookmark: _Toc110419365]3. SI TË APLIKONI?

Propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në faqen e internetit të ofruesit të mbështetjes financiare www.mkrs-ks.org
Dokumentet e kompletuara duhet të dërgohen me postë ose personalisht, në adresën e mëposhtme:
Ministria e Kulturës, Rinisë dhe Sportit
Ish-Ndërtesa e Partive Politike
Sheshi Nëna Terezë, Nr 35
10000 Prishtinë

 Afati i fundit për dorëzimin e propozimeve është deri me datën 26.08.2022.
Aplikimi i OJQ-ve do të konsiderohet i plotë nëse përmban të gjitha format e aplikimit dhe anekset e detyrueshme siç kërkohet në thirrjen publike dhe dokumentacionin e thirrjes si në vijim:
1. Formulari i Aplikacionit për projekt/programit (e shtypur dhe CD)
2. Formulari i Propozim buxhetit  (e shtypur dhe CD)
3. Formulari  i deklaratës për mungesë të financimit të dyfishtë (e shtypur)
4. F12 Formular i deklaratës se partneritetit doc (e shtypur nëse aplikohet)
5. F13 Forma e deklaratës se projekteve te financuara.doc (e shtypur )
6. F14 Deklaratë pranimi për kryerjen e aktiviteteve në projekt (e shtypur )
7. Kopja e certifikates së regjistrimit të OJQ-së;
8. Kopja e certifikates së numrit fiskal;
9. Kopja e konfirmimit të llogarisë bankare në emër të OJQ-ës
10. Kopja e letërnjoftimit të personit të autorizuar të OJQ-ës
11. Vërtetimi tatimor nga ATK që vërteton se OJQ nuk ka obligime ndaj tyre (para nënshkrimit të kontratës)
12. Certifikatë nga Gjykata për personin përgjegjës të projektit që nuk është duke u zhvilluar procedurë penale dhe nuk është dënuar nga gjykata (para nënshkrimit të kontratës)
13. Certifikatë nga Gjykata për OJQ-ën që nuk është duke u zhvilluar procedurë penale dhe nuk është dënuar nga gjykata (para nënshkrimit të kontratës).

Propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në faqen e internetit të ofruesit të mbështetjes financiare.

3.1. Forma përshkruese projekt propozimit

Plotësimi i formularit të projekt propozimit është pjesë e dokumentacionit të detyrueshëm. Ajo përmban të dhëna në lidhje me aplikuesin dhe partnerët si dhe të dhëna mbi përmbajtjen e projektit/programit për të cilin kërkohet financim nga burimet publike. 
Në rast se në formën e dorëzuar mungojnë të dhënat në lidhje me përmbajtjen e projektit, aplikimi nuk do të merret në konsideratë.
Forma është e nevojshme të plotësohet me kompjuter. Nëse forma është plotësuar me dorë nuk do të merren në konsideratë. Nëse forma përshkruese përmban të meta si më sipër, aplikimi do të konsiderohet i pavlefshëm.

[bookmark: _Toc110419366]3.2 Përmbajtja e formës Buxhetit

Formulari i propozim Buxhetit është pjesë e dokumentacionit të detyrueshëm. Propozim Buxheti i dorëzuar duhet të përmbaj informacion për të gjitha shpenzimet direkte dhe indirekte të projektit/programit të propozuar për financim. 

Nëse forma e buxhetit nuk është e plotësuar në tërësi, apo nuk është dorëzuar në formën përkatëse aplikimi nuk do të merret në konsideratë. 

Forma është e nevojshme të plotësohet me kompjuter. Nëse forma është plotësuar me dorë nuk do të merret në konsideratë.
[bookmark: _Toc110419367]3.3 Ku ta dorëzoni aplikimin?

Format e detyrueshme dhe dokumentacioni i kërkuar duhet të dërgohen në formë fizike, të shtypur (një origjinal) dhe në formë elektronike (në CD). Format e detyrueshme duhet të jenë të nënshkruara nga përfaqësuesi i autorizuar dhe të vulosura me vulën zyrtare të organizatës. Dokumentacioni në formë elektronike (në CD) duhet të ketë të njëjtën përmbajtje, pra të jetë identik me versionin e shtypur. Dokumentacioni i shtypur dhe ai elektronik në CD duhet të vendosen në një zarf të mbyllur. 

Aplikimi origjinal duhet të dërgohet me postë ose në person (dhe të dorëzohet në Zyrën përkatëse). Në pjesën e jashtme të zarfit duhet të shënohet emri i thirrjes publike, së bashku me emrin e plotë dhe adresën e aplikuesit dhe shënimin "Të mos të hapet para takimit të Komisionit Vlerësues"

Aplikacionet duhet të dërgohen në adresën e mëposhtme:

	Ministria e Kulturës Rinisë dhe Sportit
Zyra e Arkivit
Ish-Ndërtesa e Partive Politike
Sheshi Nëna Terezë, Nr 35
10000 Prishtinë

"Të mos hapet para mbledhjes së Komisionit Vlerësues"


[bookmark: _Toc110419368]3.4 Afati i fundit për dërgimin e aplikacioneve

Afati i thirrjes është deri më: 24.08.2022, ora 16:00 Kërkesa është dorëzuar brenda periudhës së thirrjes nëse vula pranuese tregon se është marrë në postë deri në fund të datës së thirrjes, si afati i fundit për dorëzimin. Në rast se kërkesa është paraqitur personalisht në Zyrë, aplikanti do ti lëshohet një vërtetim se aplikacioni është pranuar brenda periudhës së konkursit.

Të gjitha aplikacionet e dërguara pas afatit nuk do të merren parasysh.

1.5 [bookmark: _Toc110419369]Si të kontaktoni nëse keni ndonjë pyetje?

Të gjitha pyetjet në lidhje me thirrjen mund të bëhen vetëm në mënyrë elektronike, duke i dërguar një kërkesë në adresën e mëposhtme: zorka.stolic@rks-gov.net, vedat.jashari@rks-gov.net, kreshnik.xharra@rks-gov.net, imran.rasimi@rks-gov.net, jo më vonë se 8 ditë pune para skadimit të thirrjes.

Përgjigjet ndaj kërkesave të veçanta do të dërgohet direkt në adresën e pyetjeve të shtruara, dhe përgjigjet më të shpeshta do të publikohen në faqen e mëposhtme të internetit: www.mkrs-ks.org, dhe jo më vonë se 8 ditë para skadimit të thirrjes

Për të siguruar trajtim të barabartë të të gjithë aplikantëve të mundshëm, një ofrues i mbështetjes financiare publike nuk mund të japë një mendim paraprak për pranueshmërinë e aplikantëve, partnerët, veprimet apo shpenzimet e përmendura në kërkesë.

[bookmark: _Toc110419370]4. VLERËSIMI DHE NDARJA E FONDEVE
1.1 [bookmark: _Toc110419371]Aplikacionet e pranuara do të kalojnë nëpër procedurën e mëposhtme:

4.1.1 Ofruesi i mbështetjes financiare do të themelojë  komisionin vlerësuese të përbërë nga 5 anëtarë, nga zyrtar të institucionit dhe ekspert tjerë të jashtëm, të cilët kanë për detyrë të vlerësojnë aplikacionet nëse i plotësojnë kushtet formale të thirrjes publike. 

Pas kontrollimit të gjitha aplikacioneve të pranuara, komisioni do të përgatis një listë të të gjitha aplikantëve që i plotësojnë kushtet për tu vlerësuar përmbajtja e projekteve të tyre, dhe një listë të aplikantëve të cilët nuk i plotësojnë kushtet e përcaktuara të konkurrencës.

Ofruesi i mbështetjes financiare do të njoftojë me shkrim të gjithë aplikantët të cilët nuk i plotësojnë kërkesat dhe arsyet e refuzimit të aplikimit të tyre.

4.1.2 Në fazën e dytë do të bëhet vlerësimi i përmbajtjes së aplikimeve nga ana e Komisionit vlerësues i përbërë nga 5 anëtarë. Çdo aplikacion i pranuar do të vlerësohet në bazë të formularit të vlerësimit. 

FORMULARI PËR VLERËSIMIN CILËSISË SE APLIKACIONEVE:

Kriteret e vlerësimit janë të ndarë në disa fusha të vlerësimit. Në çdo fushë të vlerësimit janë caktuar pikët në mes të 1 dhe 5, në përputhje me kategoritë e mëposhtme të vlerësimit: 1 = nuk është e mjaftueshme, 2 = mjaftueshëm, 3 = mirë, 4 = shumë mirë, 5 = shkëlqyeshëm.

	
A. Kapaciteti institucional i aplikantit/partnerit
	
Pikët (25)

	A.1 A posedon aplikanti përvojë të mjaftueshme dhe kapacitet profesionale për të kryer aktivitetet e planifikuara të projektit /programit (a kanë aftësitë e duhura dhe aftësitë për zbatimin e projektit, si dhe njohuri në lidhje me çështjet që trajtohen në këtë thirrje)?
	(1     2    3    4    5) x2

	A.2 A posedojnë organizatat partnere përvojë të mjaftueshme profesionale dhe kapacitete për të kryer aktivitetet e planifikuara të projektit (njohuri specifike të problemit sipas thirrjes publike)?
	1     2    3    4    5

	A.3 A posedojnë kapacitete të menaxhimit të mjaftueshme aplikanti dhe partnerër (duke përfshirë personelin, pajisjet dhe aftësinë për të udhëhequr me buxhetin e projektit/programit)?
	1     2    3    4    5

	A.4 A ka një strukturë të qartë që do të merret me menaxhimin e projektit? A është e përcaktuar qartë ekipi i projektit dhe detyrimet e anëtarëve të ekipit?
	1     2    3    4    5

	
Numri i përgjithshëm i pikëve (25 pikë maksimale)
	

	
B. Relevanca e projektit/programit
	
Pikët (30)

	B.1 Sa relevant është projektpropozimi për qëllimet dhe fushat prioritare të thirrjes( a ndërlidhen projekti me aktivitetet e parapara në strategjitë dhe politikat prioritare të fushës që mbulon thirrja publike?
	1     2    3    4    5

	B.2 A janë objektivat e projektit/programit të përcaktuara në mënyrë të qartë dhe realisht të arritshme?
	1     2    3    4    5

	B.3 A janë aktivitetet e projektit / programit të qarta, të arsyeshme, të kuptueshme dhe të zbatueshme?
	1     2    3    4    5

	B.4 A janë përcaktuar qartë rezultatet dhe nëse aktivitetet çojnë në arritjen e rezultateve?
	1     2    3    4    5

	B.5 A ka arritur projekti/programi të përcaktojë në mënyrë të qartë përdoruesit (numrin, moshën, gjininë, etj)? A përcakton dhe në çfarë mase adreson problemet dhe nevojat e tyre projekti?
	1     2    3    4    5

	B.6 Deri në çfarë mase janë rezultatet e projektit të qëndrueshme? 
	1     2    3    4    5

	
Numri i përgjithshëm i pikëve (30 pikë maksimale)
	

	
A. Buxheti (shpenzimet)
	

Pikët (20)

	C.1 A janë kostot e projektit/programit reale në lidhje me rezultatet specifike dhe kohëzgjatjen e pritshme të projektit?
	 (1   2   3   4   5) x 2

	C.2 A janë kostot e projektit në përputhje me aktivitetet e planifikuara të projektit/programit?
	(1   2   3   4   5) x 2

	
Numri i përgjithshëm i pikëve (20 pikë maksimale)
	

	
D. prioritetet
	
Pikët (25)

	D.1 A ka planifikuar aplikanti që gjatë zbatimit të aktiviteteve të përfshijë vullnetarë?
	1     2    3    4    5

	D.2 A ka planifikuar aplikuesi që gjatë projektit të punësuar të paktën një specialist të një fushe të caktuar?
	1     2    3    4    5

	D.3 a janë përfshirë në partneritetit të projektit, përveç partnerëve të detyrueshëm, edhe  partnerët shtesë dhe a është i qartë roli i secilit partner në zbatimin e projektit.
	(1  2    3    4    5)x2

	D.4 A ndikon projekti në në sjelljen e risive dhe në përmirësimin e situatës në fushën në të cilën aplikohet, p.sh. në rritjen e nivelit të punësimit të të rinjëve në zonat përkatëse?
	1     2    3    4    5

	
Numri i përgjithshëm i pikëve (20 pikë maksimale)
	

	
TOTALI (pikët maksimale 100)

	



Vlerësimi përshkrues i projektit/programit:
	











Vlerësimi përshkruese e projektit duhet të jetë në përputhje me vlerësimin që është bërë përmes pikëve numerike.

Secili anëtar i Komisionit vlerësues do të bëjnë vlerësimin në mënyrë të pavarur të propozimeve, dhe vlerësimet e tyre do të bëhen në shkallën nga 1 deri në 5 për secilën pyetje të parashtruar në formën e vlerësimit. Komisioni vlerësues do të përgatis listën e përkohshëm duke mbledhur pikat individuale të të anëtarëve të komisionit dhe llogaritjen e mesatares së këtyre pikëve të regjistruar në një formë të përbashkët të kërkesave individuale dhe e cila përfshinë numrin e përgjithshëm të pikëve që projekti ka marrë. Radhitja në listë e projekteve do të bëhet sipas numrit të pikëve që kanë marrë në procesin e vlerësimit. Nga më e larta tek më e ulëta. Do të financohen vetëm aq projekte, shuma totale e të cilave nuk e tejkalon shumën e planifikuar në kuadër të thirrjes publike. 

Projektet të cilat gjatë procedurës së vlerësimit nuk arrijnë minimumin prej 50 pikësh nuk do të financohet me anë të kësaj thirrje në asnjë rast.

Lista e përkohshme e projekteve/programeve përfituese të përzgjedhura për financim - Në bazë të vlerësimit të aplikacioneve të cilat i kanë plotësuar kushtet e parashikuara të thirrjes, Komisioni do të hartojë një listë të përkohshëm të projekteve/programeve të përzgjedhura, sipas pikëve që ata kanë marrë në procesin e vlerësimit. Shuma totale e kostos së projekteve të radhitura në listën e përkohshme nuk do të kaloj shumën totale të ofruar për financim përmes thirrjes publike. 

Krahas listës së përkohshme, bazuar në pikat që janë bërë gjatë vlerësimit, Komisioni do të hartojë edhe listën rezervë të projekteve/programeve.
[bookmark: _Toc110419372]
4.2  Dokumentacion shtesë dhe Kontraktimi

Për të shmangur shpenzimet e panevojshme shtesë kur të aplikoni për konkurrencën, një ofrues i burimeve financiare do të kërkojë dokumentacion shtesë vetëm nga ata aplikantë të cilët, në bazë të procesit të vlerësimit të aplikacioneve, ka hyrë në listën e përkohshme të projekteve/programeve të përzgjedhura për financim.

Para nënshkrimit përfundimtar të kontratës, dhe në bazë të vlerësimit të Komisionit, ofruesi mund të kërkojë shqyrtimin e formës së buxhetit për kostot e vlerësuara që korrespondojnë me shpenzimet aktuale në lidhje me aktivitetet e propozuara.

Dokumentacioni shtesë: Para nënshkrimit të kontratës, OJQ duhet të paraqesë prova se personi përgjegjës në OJQ /menaxheri i projektit nuk janë nën hetime për vepra penale, prova se OJQ-ja ka zgjidhur çdo çështje të hapur rreth pagesës së kontributeve dhe tatimeve të papaguara si dhe OJQ-ja nuk është nën procedurë nga një gjykatë vendore. 
Komisioni vlerësues do të bëjë kontrollimin e dokumentacionit shtesë.

Nëse aplikuesi nuk paraqet dokumentacionin e kërkuar shtesë brenda kohës së caktuar prej 5 ditë, aplikimi do të refuzohet.

Nëse pas kontrollimit të dokumenteve mbështetëse vendoset se disa nga aplikuesit nuk i plotësojnë kushtet e kërkuara të thirrjes publike, nuk do të merret në konsideratë për nënshkrim të kontratës.

Në raste të tilla, projektet nga lista rezervë do të aktivizohen nëse, pas kontrollimit të dokumenteve mbështetëse dhe pasi të konstatohet nga institucioni se ka mjete të mjaftueshme për të kontraktuar projekte të tjera.

Pas kontrollit të dokumentacionit të paraqitur, Komisioni do të propozojë listën përfundimtare të projekteve/programeve të përzgjedhura për financim.  

Njoftimi i aplikuesve -Të gjithë aplikantët aplikimet e të cilëve kanë hyrë në procesin e vlerësimit do të jenë të informuar në lidhje me vendimin për ndarjen e projekteve/programeve në kuadër të thirrjes. 

2. [bookmark: _Toc110419373]KALENDARI INDIKATIV I REALIZIMIT TË THIRRJES

Fazat e procedurës së thirrjes

Afati i fundit për dorëzimin e projekt-propozimeve në MKRS– 24.08.2022
Afati i fundit për dërgimin e pyetjeve në lidhje me thirrjen – 22.08.2022 
Afati i fundit për dërgimin e përgjigjeve për pyetjet që lidhen me thirrjen 22.08.2022
Afati i fundit për verifikimin e përmbushjes së kritereve procedurale dhe njoftimit të palëve
Afati i fundit për vlerësimin e aplikimeve në mënyrë përmbajtjesore 
Afati i fundit për kërkesën për dorëzimin e dokumenteve shtesë
Afati i fundit për dorëzimin e dokumentacionit të kërkuar
Afati i fundit për publikimin e vendimit për ndarjen e fondeve publike dhe njoftimi aplikantëve
Afati për kontraktim

Financuesi ka të drejtë të përditësoj kalendarin indikativ. Duhet të dini se çdo ndryshim në kalendarin indikativ do të publikohet në faqen e internetit e mëposhtme: www.mkrs-ks.org

3. [bookmark: _Toc110419374]LISTA E DOKUMENTEVE TË THIRRJES PUBLIKE

FORMULARËT

1. Formulari i Aplikacionit për projekt/programit (formati Word)
2. Formulari i Propozim buxhetit (formati Excel)
3. Formulari  i deklaratës për mungesë të financimit të dyfishtë (formati Word)
4. F12 Formular i deklaratës se partneritetit.doc (formati Word)
5. F13 Forma e deklaratës se projekteve të financuara.docx (formati Word)
6. Formulari i Raportit Financiar (formatin Excel) (pas zbatimit të projektit)
7. Formulari i raportit narrativ-përshkrues (format Word) (pas zbatimit të projektit)

